
WƆN -TAƆNG -MA 'GÜ 'SËËDHƐ 
                                                  
                                    ’Sëëdhɛ ya –bɛn zë -gɛn. 
    Kwɩɩmɛnu, =danwo pö -mɛ -nu “pɛpɛ, kwa dë -nu –wa –pö 
=dhɛ -wo mɛ -dɔ mɛ -dewo =në- -bha.  
Mɛ ‘dhö waa- -a –wo ‘ö- pö. ‘yö mɛ ‘dhɛ ‘kö- -de “dhia ‘dhö -a 
–de ‘gü kö -a     -dewo “dhia –yö -ma –a ‘gü ‘pö. –yö yi “piʋ̈ 
‘yi- pö ka –dhɛ =dhɛ kwa –dewo    –dhɔ -yö kwa kë =dedewo 
=dhɛ -kɔ ‘ö kwa –de –dhɔ ‘dhö kwa –kë ‘ka bha- ‘dhö. ‘pë ‘ö- 
-dhɔ ‘dhö mɛ -kë, ‘yö mɛ -ya =bhlëë -ya, ‘yö mɛ - “kpadhɩ 
bho-      -bha. ’Kwa- pö “dhϋ kö kwa- -pö =dhɛ kö ’bhii kë dɔ 
ü -de -wo -gɔ “gbɩɩ- kö- =bhlëë -yö kë- -bha, “tϋng ’bha -yö -
dho -wo ’ö -kë =dhɛng -pë ’ka, ’ö go “sɛ -bha.  =Ya ’go mü, 
bhi ’ö ’ü dɔ ü -de -wo -ya -dhɛ ’ka bha, ü këyɔɔ -ta ’kun. Nu -a 
-dhɛ. 
  =Ya ‘go mü, -a -dhɛ -ya -bha kö bhi ‘ö ‘ü ‘sëëdhɛ ya -a -wo 
pö sië bha, ’ü kë =dhɛ “klʋʋsëmɛ do ‘ö -kë -a ‘dhö. ‘Mɛ bha 
’yö -kpan mɛ do -bha ziaan -ta kö ’wɔn yaa kë -mɛ -nu -waa -

gi, ’yö dho- ’ka ’yö ’wo- “dhɛ -
kë, ’yö -kë “klϋϋklϋ. =Ya kë 
=dhɛ “klʋʋsëmɛ ’kö bha ’yii kë 
nu ’nu ’mɛ bha- -dhɛ, -mëwɔn 
’ö gun yöö- “dhiϋ =slɔɔ ? ’Mɛ ’ö 
’wo- -gi bha -yö -mɔɔ -bha ’nu 
’ö ga. Kë =dhɛ “klʋʋsëmɛ bha- 
‘dhö. 
   =Ya kë =dhɛ 'wɔn 'bha 'dhö 
ü -gɔ kö ’ü- pö yi -dhɛ 'ö -gban 
kwaa- =Danwo "sɛ 'gü -wɔn -
bha, yii- 'drɛɛsü –yö ‘sëëdhɛ 
ya- -gen –gɔ.  

 
 
   KWAA “MAA –SƐ ‘GÜ -WƆN. 
 =KLANG –KƆ –DƆ MUNICIPAL –KƆ. 

Une école primaire en construction au quartier Municipal de Man (2017) 

Kwaa- Danwo 
pö ‘sëëdhɛ -dee -nu 
‘ö ‘wo –dhiang zë  
sië bha, -wo ‘dho –
nu =gbaa ‘go “gblʋʋ.  
-a –gɛn –mü =dhɛ 
=danwopö -mɛ -nu 
“pɛpɛ ka- ‘wɔn –dɔ 
‘kpakpadhö =dhɛ 

kaa- =wodhokɔ zii ‘ö 
ya, -yö -së “kɛɛ -yö 
=dawo –wo pö -sü -
gbɔɔ kwa –ta. Yö 
=në- -wɔn ‘gü ‘yö 
“kwi –nu waa 
=danwopö -mɛ -nu 
‘wo –kë kaa ‘në -nu 
‘ka ‘wo –dɛga ‘wɔn 

bha- ‘gü “sɛnngdhö 
‘yoo- pö =dhɛ, -yö -
dho kë -së kö 
=danwo “sëëdhɛ -
bɛn zë -kɔ waa- -
wodho –kɔ ‘nu –wo 
‘go “gblʋʋ kë “dhʋ̈ kö 
kwaa- =danwo 
“sëëdhɛ -wopö -kɔ -

dhi. –yö “dhʋ̈ 
=dedewo =dhɛ ‘pë ‘ö 
mɛ =yaa- ‘gü dɔ -a –
bho “gblʋʋ -dhɛ -yö 
“gbɩɩ-, “kɛɛ kwa dë -
nu –wa –pö =dhɛ ‘pë 
‘ö =dhi mɛ -dhɛ -a kë 
-dhɛ ‘yaa =gbaɔn. 

 
 

 
 

 

 

 
 
 =klang –kwɛɛandhɛ ‘ö ya, =klang ‘në dë -nu 
–wa dɔ “bü -kwɛɛ -nu ‘ka =dhɛ -kɔ ‘ka- -ga 
sië ‘ka ya- ‘dhö, -yö mɛ faan =dede dɔ. –a 
gɛn –mü =dhɛ “tʋ̈ng ‘kwa dɔ- ‘ka =dɛɛ ya, 
=de –nu ‘wɔn –nu –dhɛ -sü -faan ‘yaa mɛ 
‘gbɛ -gɔ. Yë suu ‘ö Municipal waa- -bha ‘pö 
‘gü -mɛ -nu ‘wo- -kë bha, -wa –zɔn =dhɛ, 
‘wɔn “ʋʋ “wɔn ‘ö =dhi mɛ -dhɛ, -a kë -sü ‘yaa 
=gbaɔn. =ya kë “dhʋ̈, mɛ zuë” =nii 
 
‘WƆN DO ‘Ö̈ -KË̈ YI ‘BHA ‘KA, -KWAA PÖ̈ 
=KÖ̈ ‘DHƐ =EE.  

 
                        -zlan ‘dhu –zadɔsü 
Wü -mɛɛ =në -zlan dhö ’’wɩɩ- -bha kö -yö kë 

ö ‘ziöö- ‘ka? 

Laa, Biö, ’’iin =kpiöö… 

Faan ’’iin ’’yaaki ? 

Yi ’’tʋ ü -wo –bha ‘kii faan waa ’’yaaki dɔdhɛ 

pö  

  

-a ’’tʋng bha- ‘gü, Zlan –yö wü -nu –

dhɛ, wü ’’dhiʋ̈ =gban ’’pɛpɛ ‘wo ’’yɛ -ta, ’’bü 

‘gü, ’’yi =bhaa, -tɔngü -wü suu =gban, Laa =ya -

nu, biö -de ‘pö waa =kpiöö -nu... 

 

Wü =gban waa mɛbhɩɩ -nu –wo –gun =mɔɔ sië- 

‘gü =dedewo. 

=dhɛ -ang =gban =wa =loo ’’dhɛɛdhö, ‘yö -Zlan 

–yö ’’klang ‘ö- -nu –dhɛ ‘ka bha- -ya –nu –kuu 

’’dhiʋ̈ ‘yö- pö: 

 

 « N’ –dapë -nu ‘ka ya, -gleng –wɔn do –yö n –

gɔ ‘kaa bɔ- -ta ‘kaa n –kɔ ’’yɛ mɛ dhö kë n’dhu 

=gɔn ‘ka, -a –bha, kö -yö kë ‘zü ’’sɛ -gɔ ’’dhiʋ̈ » 

‘yö ö -zota « ‘mɛ dho kë- ’’gbɩɩ- ‘ka =në dho ö -

kɔ ’’yɛ ö -bha –tosɛa kë -dhɛ -bha. 

 

 

=dhɛ ’koo- pö ’’dhʋ̈ bhoo, ‘yö =kpiöö -yo 

dho zun ö ’’bhɛma –nu –bha –deyɔɔn ’’sia –sü 

‘ka kö -wo ’’ta ö -dhɛ ’’dhüdhɛ kë -sü ‘ka.  

 ‘yö ‘wo- gba ’’yɔɔkpö ’’puu do ‘ka. 

–a dhɛabha kö -ya –diënng ‘kpɔ kö -yö 

=kɔ zun- -bha –dɔ ’’dhɛɛta –yi ‘ka kö -ya –bha 

’gügbɩɩ- -dhɛ yö. 

 Wü -nu =zinggü, laa =në gun –gban 

=kpiöö -gɔ =dede -mɛ ‘ka 

-a –bha ‘dhang –bho ö faan “dhiʋ̈ -sü ‘gü, 

-a –bha “vaandhö -sü, ‘yö -gban biö waa Gɛan” 

–nu –bha =ködhönggüdhe –gɔ. 

 ‘dhɛ ‘wo –da ’’dhɛɛdhö, ‘yö Atanna –ya pö -

wo =gban. –a dhɛa –bha kö -wo ’’tʋ̈ng kë wo 

–de ‘gü dosɛng. ‘yö -ang  -daɔmɛ -nu ‘wo –

ya pö -sü -bha =dhɛ : << laa, “bü -gblüdë 

=në dhö kë- “gbɩɩ- ‘ka>>  

 ‘yö =kpiöö -yö dho  -ang –naa ’’dhiʋ̈ =gblɛɛn 

ö -bha =bhaa ‘ka. ‘yö Atanna waa wü -kpɛɛ -

nu ‘wo- pö -yö =yɔɔn ö ’’tɛɛbhɔ -nu ’’sɔɔ.  

’’kɛɛ ‘yö -dhɛta –yö ga- -ta : << -abin ! –

abin ! a- -pö -abin! ‘ö sü =dɛɛ -bha ‘ö dho- 

‘ka “dhʋ̈, ‘yii –kaan bho n “dhiʋ̈ -a –kë “dhʋ̈ -

sü bha- ‘gü -ka n ‘to mü!>>. 

 

 ‘yö laa –yö -gban gɔɔn- -dhɛ -pö -sü 

‘ka ‘ö pö: 

<< ma =në ziö =be kö ‘a Atanna ‘dhu 

‘sü. –yö n –bha ‘ka –a –gɛn –mü =dhɛ ma 

=në n ‘gü ‘dhö “gbɩɩ->>. 

 ‘yö wü =gban –wo kwɛɛ’’ waa ’’kwi –kan –a 

–bha. 

-dɔ ’’dhɛɛta ’’tʋ̈ng =ya =loo, ’’truu =ya ’’wɩ, 

Laa =ya –gban :       

 ‘yö Laa –ya pö : << gɔɔn- -dhɛ vin =va. 

=dhɛ ’’sunë ‘dhö dhangbha, Atanna ‘dhu –

sëë bha =ya kë n –bha ‘ka ‘nu>> yö -mü 

=dhɛ…vanhan, voho, guécha. Guécha ! 

Guécha, guécha guécha boubou 

 

 ‘yö Laa –yö ö këdhɛ -naa –ziö. 

 Vouhou, Vouhou, Vouhou guécha, 

guécha.  

 

Kö =ya ‘san ’’ɛ ‘vöüdhö kö ‘yaa =mɔɔ 

-bha –yö pë ‘bha kë ‘zü, ‘Yö Laa –yö =fiëë- 

‘gü. 

 

 ‘yöö- kpɔɔ- -ta, ‘yö go ’’dhɛɛta kö -wo 

=wɛɛ dɔ sië- -bha yuudhö ‘yö -da ’’bü. –aa’, kö 

‘wɔn bha- -ting =ya –da =dedewo, kö =bhaa ‘në 

-nu, -a =dee –nu =gban =wo =ya dɔ klöklödhö 

waa ’’tan =gɛn –nu ‘dhö. 

 ‘Yö =kpiöö -yö -da ’’dhɛta –a pö -sü ‘ka 

’’sɛgümɛnudhɛ : 

<<Atanna, troo –yamɛ, dheebhang –nu –

ka ka zuë waa ka ’’yan ’’pʋ n –wo –gɔ>> ‘yö -

dhɛta –yö ga =bhaa –nu =gban –ta dingdhö wü 

‘dhɛ dho dɔ ‘mü bha- -gɔ.  

-wo dhɔngsü, -dedhosiasü waa –gban –sü ‘ka, 

‘yö =kpiöö -yö ’’kwi –kan kö glɔɔ ’’yan ’’gblüdo –

ya =kwɛɛ kö -ya –bhö -ni ‘gü.  

 

 ‘yö -y –a pö -sü -bha ’’tan –së =dede ‘gü =dhɛ, 

« Ma –gɛn –së, ’’yɛɛn –së, gbeng –së, -ka n –

ga. Mang =dede –wa. –a –kë ’’dhʋ̈ -sü ‘gü, -

bhabhoodhe Ablaamö -bha Atanna –wʋ -bha ».   

Kö ‘wɔ ’’tee –yö ‘go sië -bha =dhɛ pë go gɔ =klü 

‘gü 

Vanvoho! Vanvoho! Vanhan Guécha Voho! 

Gbavoho. 

Dha ’’gla –wo, kwɛɛwo –nu, =bhaawo 

dinsë -nu –wo ’’wɩ sië kö -wo =kpiöö -tuabho –

sü ‘ka. 

-gɛnyan ’’gblü -yaaka ‘gü klöö- -bha, ‘dee 

’’sia bha ! ‘yö Atanna –yö -a ‘dhu waa- -bha gɔn 

–nu wɔ ‘gü -kɔ =dhaklɩɩ =kpiöö ’’sɔɔ. yö kë -

dhɛgamɛ -nu –gɔ -së.  

‘yö =kpiöö -yö -kë -a ’’gbɩɩ- ‘ka –dhɛgamɛnu 

yuëniida –gɛn ‘ka. ‘yoo-  

 

 

Glɛɛn’’ ‘ka, ‘yö wü -nu –wa pö « =kpiöö, kpëë’ –

së… ‘yö yöö dhe –së suu ya- ‘sü ! Abin ! » 

=dhɛ ‘wɔn =gbaan yën, ‘yö Atanna dho –bha 

–gblüdëdhɛ -kɔ ‘gü. ‘a, -yö -dun –

fiëwɔnbhamɛ -nu ‘gü =dhɛ -wa zuëga bho 

‘mü. -toagbɩɩkamɛ -dho gblaɔdhü dɔ -a ‘gü -a 

’’dhɛ waa –koo –nu –wɔn ‘gü. ‘yö dhiang zë 

zuëniida –sü ‘ka ‘ö- pö : «  troo ‘ö- -dhɛ ‘dhö- 

-bha kö mɛ do –ya ga ‘sü =në n –bha ‘dhö 

to- -bha bha. ‘më kë ‘ka n –san –kë ? ‘ö sü 

=dɛɛ -bha, ’’tʋ̈ng =dede ‘kwa dɔ- ka ya- -

bha, =bhööga, ’’dhü waa ma =dee ‘ya kë mɛ 

do ‘ka  » -yo -go yö =në- ‘gü ‘ö sü ’’tʋ̈ng bha- 

bha ‘yö =kpiöö weng to ’’dhü ‘gü. =kpiöö 

=në -kë wü -blɛɛsü ‘ka ‘ö bhɔ mɛ -bha. ‘yö 

mɛbhɩɩnu –wa pö. « -yö -bhɔ kwa –bha, -a –

gɛn =plɛɛ ’’kɛɛ -a ‘bhuëë- ‘yaa ‘dhö, -a -duɛ -

yö kwa –gɔ gbɔnë ‘gü  

Yö =në kë ‘yö mɛ -nu –wo =kpiöö -wü -bhö. 

‘yö =kpiöö -ziö -bɛng ‘ka ‘ö -da ’’bü ‘ö nu ‘ö 

zun- ‘ka =dɛɛ -bha. =bhaa ‘ö =ya =kpiöö -

bha =në kë to këpë ka =dɛɛ ’’kpʋngtaa. Laa 

–de ‘pö -a –bha –fëë ‘wɔn bha- -bha –sü 

=në wü =gban –san –da ‘gü. –a –gɛn –mü 

=dhɛ =ya wü -nu yö, -yö -kpan –a ‘yaɔ- 

=dede =kpiöö =në- -bha.   

 

 
“MAADHƐ –GƆDHIƲ̈MƐ  TIA André ‘WÖ- 
MAIRE –KË ‘Ö DƆ YA -YÖ KË ‘WËË- 

“GBLÜ -KËNG DO NU MUNICIPAL =KLANG 
–KƆ DƆ –WƆN ‘GÜ̈. 

Kwa Atanna “nuɛ -bho =dedewo. Kö =klang –
kɔ dɔ -sü =ya kë zuëdhiʋ̈tɛɛ municipadhö -mɛ -
nu –gɔ =aa,  yö kwa bha “Maa –sɛ -gɔdhiʋ̈mɛ 
‘wo- Maire bha, -yö -nu ‘ö ‘wëë- “glü këg do nu 
Municipal –mɛ -nu –dhɛ kö -wo =klang –kɔ -
kwɛɛ -nu ‚dhɔ- ka. 

-yö -kë =niidadhe –wɔn =dede –ka ‚në -nu oo, 
‘në -mɛ -nu oo, =kang –nu =gban –bhaa ‘ka. 

-yö i “piʋ̈ ‘yi- pö yi dheebhang Maire -dhɛ 
=dhɛ,Atanna –ya –pö Ablamö -dhɛ. 2 A 

‑ dho ü kë‑  "sɛgɔ 'kpii‑  dë 
'ka. 

A -dho 'dhuëë- 'kpɔ ü -bha 
'ö ü 'tɔ -yö ‑ kë 'kpii‑ . 
Ü ‑ wɔn 'gü, ma 'dhuëë‑  ‑ yö ‑ dho mɛ 

‑ nu 'kun‑ . 
3 Mɛ "pɛpɛ 'wo dho 'dhuëë‑  'kpɔ ü ‑ bha, 
a ‑ dho 'dhuëë‑  'kpɔ -nu -bha. 
'Mɛ 'ö yaa‑  "dhang ‑ da ü ‑ bha, 
'a ‑ dho "dhang -da -a -mɛ ‑ bha. 
Ü ‑ wɔn 'gü, "sɛgɔ "pɛpɛ 'wo "kpʋngtaa, 
'dhuëë‑  ‑ yö ‑ dho ‑ a -nu 'kun‑ .» 

   

 
‘yö -dhuutii ‘ö municipal waa ‘pö ‘gü -mɛ -wa 

pö Maire =dhɛ, -kɔ ‘ö -Zlaan ‑ ya pö Noe 
‑ dhɛ:  «Noe, bhi 'dhö, ü ‑ bha dhebë 'dhö, ü 
bhang ‑ nu waa‑  ‑ nu ‑ bha dhebë ‑ nu 
'dhö, ‑ ka zun "kpɛnng‑ . -Wü suu "pɛpɛ 'ö 'wo 
ü "piʋ̈ mü =dhɛ ‑ maa ‑ nu, wü "gblʋ̈gblʋ̈ ‑ nu, 
wü 'sɛɛnnë ‑ nu 'ö 'wo "kpʋngtaa, ‑ a ‑ nu zun 
"kpɛnng. ‑ Wo wo 'kpɔ, ‑ wo pa ‑ wo 
"kpʋngtaadhɛ bho.»  'Yö Noe ‑ yö go "yitagɔ 
bha‑  'gü 'ö zun "kpɛnng waa‑  gbö ‑ nu, ‑ a 
‑ bha dhebë ‑ nu, ‑ a gbö ‑ nu ‑ bha dhebë 
‑ nu 'dhö.  ‑A ‑ga 'yö ‑a wü 'sɛɛnnë ‑nu, 
‑maa ‑nu, wü =gban "pɛpɛ, pë "pɛpɛ 'kö "tɛɛ 
‑pë ‑zë 'ka "kpʋngtaa, ‑a 'dhɛ "dhʋ̈ waa‑ ö 
suu, 'yö 'wo zun "kpɛnng. 

 =Dhɛ 'ö ‑ kë "dhʋ̈, 'yö Noe ‑ yö "saabhodhɛ 
do ‑ pë ‑ kë 'Atanna ‑ dhɛ, 'yö ‑ tuëë ‑ nu 
'wo ‑ ya ‑ sü 'ka ‑ dewɔn "dhiʋ̈ 'Atanna ‑ dhɔ 
‑ kë 'ka ‑ pë 'ka waa‑  ‑ maa ‑ nu 'wo ‑ ya 
‑ sü 'ka ‑ dewɔn "dhiʋ̈ 'pö bha, -a -gaɔ dodo 

sü, 'yö "saa‑  'ö 'wo‑  ‑ bho 'ka ‑ tuëë to 
"dhʋ̈ 'wo‑  ‑ gʋ̈ bha, ‑ a ‑ nu bho ‑ dhɛ 
bha‑  'gü.  'Yö‑  =fii ‑ së bha 'ö ‑ ya 
'Atanna ‑ gɔ, 'yö‑  pö ö zuë" "piʋ̈: «'Mii 
'dho‑  "dhang ‑ da "sɛ ‑ bha 'zü mɛbhɩɩ‑  

‑ nu këwɔn 'gü. ‑ Yö "dhʋ̈ tɛan‑  'ka =dhɛ ‑ a 
‑ nu zuë" "piʋ̈ ‑ wɔn 'bha 'yaa ‑ së 'wo go 'ka 
"dhʋ̈ ‑ a ‑ nu 'nëdhɛ 'gü, "kɛɛ yöö- =gban 'gü, 
"tɛɛpë "pɛpɛ ‑ zë, 'mii 'dho -a -nu 'gü see‑  'zü 
=dhɛ ‑ kɔ 'a‑  ‑ kë 'ka ya 'dhö.

’kɔ ‘ö- “bin ‘ö dɔ ya, =klang –kɔ ‘ö ‘wo- dɔ 

“Maadhö, “pɛɛn ‘dhɛ ‘wo- -dhɛ Municipal bha- 
‘gü. Kö =klang –kɔ ya, =klang ‘në dë -nu –wa dɔ 
“bü -kwɛɛ -nu ‘ka =dhɛ -kɔ ‘ka- -ga sië ‘ka ya- 
‘dhö, -yö mɛ faan =dede dɔ. –a gɛn –mü =dhɛ 
“tʋ̈ng ‘kwa dɔ- ‘ka =dɛɛ ya, =de –nu ‘wɔn –nu –
dhɛ -sü -faan ‘yaa mɛ ‘gbɛ -gɔ. Yë suu ‘ö 
Municipal waa- -bha ‘pö ‘gü -mɛ -nu ‘wo- -kë 
bha, -wa –zɔn =dhɛ, ‘wɔn “ʋʋ “wɔn ‘ö =dhi mɛ -
dhɛ, -a kë -sü ‘yaa =gbaɔn. =ya kë “dhʋ̈, mɛ 
zuë” =nii 

 

‘Ka ka bo ‘sëëdhɛ ya- -wo pö -sü ‘ka, ‘wɔn ‘bha =ya kë ka -gɔ kö ‘ka pö yi -dhɛ, -ka ‘sëëdhɛ kë kö ‘ka bɔ. 
Yii- ‘drɛsü =nɛ : www.pamebhame.info 
‘Ka dho –kpan –a “dhɔɔ -bha –bha ‘mɛ ‘ö- -nu“piʋ̈ “Maadhö, -Ang –bha tiootioo “nimlɔɔ =nɛ “Zɛ 
Emanuɛdhö 07-17-19-38,  -KPAAN  Zozefinö 08-89-17-18 waa –GAMA Ubɛɛ 09-78-19-98. 
Ka –mɔɔn –a –bha ‘pö ‘ka Mail bɔ yi -dhɛ : zeh_emmanuel@yahoo.com       

‘Ka ka bo ‘sëëdhɛ ya- -wo pö -sü ‘ka, ‘wɔn ‘bha =ya kë ka -gɔ kö ‘ka pö yi -dhɛ, -ka ‘sëëdhɛ kë kö ‘ka bɔ. 
Yii- ‘drɛsü -mü 08 BP 857 Abidjan 08 ‘ka. Tel. 22.43.12.72. 


